
1. Зерттеу тақырыбының өзектілігі.  

Зерттеу барысында ұлттық мәдениетімізді танып білудің көрсеткіші 

болып табылатын жыраулар поэзиясындағы философиялық дүниетанымның 

көрінісін қарау, талдау аса қажетті жұмысқа жатады. 

Сыр бойында қалыптасқан және дүниетанымдық көзқарастарды сақтаған 

жыраулық поэзия өкілдерінің шығармалары ұлттық әдебиетіміздің дамуындағы 

маңызды мәселелердің бірі болып саналады. Сондықтан, әдеби даму қозғалысы 

аясында қарастырылуы зерттеудің өзектілігін танытады. Сыр бойы ақын-

жырауларының көрнекті шығармаларына арналған зерттеу, болашақ 

зерттеулерге бағыт беріп, тақырыптың өзектілігі мен жаңашыл сипатын 

көрсетеді. Бұл зерттеу тақырыбы өзектілігінің кешенді сипатын айқындай 

түседі, әрі тақырыптың тың екендігін көрсетеді. Сыр бойы ақын-жыраулар 

поэзиясындағы философиялық дүниетаным мен педагогикалық көзқарастарды 

арнайы қарастыру өте қажет деп білеміз. 

2. Алынған нәтижелер негізділігі мен дәйектілігінің, олардың 

жаңалығының дәрежесі. 

Диссертант А.Т.Тулебаева зерттеу жұмысының міндеттерін жүзеге асыру 

барысында төмендегідей нәтижелерге қол жеткізілген: 

– Сыр бойы ақын-жыраулары поэзиясындағы философиялық 

дүниетанымды анықтап, ұлттық әдебиет пен мәдениет тарихындағы 

маңыздылығын көрсету мақсатында нақыл, өсиет, ғақлия жанрларындағы 

философиялық-педагогикалық тұжырымдардың тарихи және рухани негіздерін 

ғылыми тұрғыдан зерделеді; 

– Сыр бойы ақын-жырауларының педагогикалық көзқарастарын қазақ 

ағартушыларының идеяларымен салыстырып, ЖОО-да Сыр бойы ақын-

жыраулары шығармаларын оқытудың ғылыми-теориялық және әдіснамалық 

негіздерін нақтылады; 

– ЖОО-да Сыр бойы ақын-жыраулары поэзиясын оқытуда қолданылатын 

педагогикалық технологияларды саралап, оқыту ұстанымдары мен тиімді 

әдістерді жүйеледі; 

– Сыр бойы ақын-жыраулары поэзиясын оқытуға арналған кешенді 

әдістемелік жұмыс түрлерін әзірлеп, «Сыр өңіріндегі ақындық дәстүр» 

элективті курсы бағдарламасын құрастырып, тәжірибелік-эксперименттік 

жұмыстар арқылы оның тиімділігін дәлелдеді. 

3. Алынған жұмыс нәтижелерінің теориялық және практикалық 

маңызы. 



«Сыр өңіріндегі ақындық дәстүр» атты элективті курсының тәжірибеде 

тиімді қолданылуы зерттеу жұмысының тәжірибелік маңызын ашады.  

Мұнда оқытудың әдіс-тәсілдерін анықтап, талдау, дәлелдеу және 

тәжірибеден өткізуге негіздеген. Білім мазмұнын жаңарту қажеттігіне сәйкес ең 

озық технологияларды жүйелі қолдануды айқындап, тиімді пайдаланудың 

жолдарын ұсынған. 

4. Диссертация мазмұнындағы және ресми рәсімделуіндегі 

кемшіліктер. 

Диссертациялық жұмыс белгіленген талаптарға сай жазылған, 

рәсімделуінде қателіктер жоқ және мазмұны толық. 

5. Диссертацияның жеке жазылған ғылыми квалификациялық 

жұмысқа қойылатын талаптарға сәйкес келуі. 

Жасалған тұжырымдар өзара бір-бірімен тығыз байланысты және 

талдаулардың қорытындыларына сүйенеді. Әр тараудың мақсаты анық, 

тараушалар арасында үйлесімділік пен бірізділік сақталған. 

6. Диссертацияның негізгі қағидасының, нәтижесінің, тұжырымдары 

мен қорытындыларының жариялануының жеткілікті толықтығына 

растама. 

Жұмыстың негізгі мазмұны мен нәтижелері Web of Science Core 

Collection және Scopus деректер базасына енгізілген журналдарда 1 мақала, 

Қазақстан Республикасы Ғылым және жоғары білім министрлігінің Ғылым 

және жоғары білім саласында сапаны қамтамасыз ету комитеті ұсынған ғылыми 

басылымдарда – 13 мақала, халықаралық (алыс-жақын шетелдердегі) 

конференцияларда – 5 мақала және 1 оқу-әдістемелік көмекші құрал жарық 

көрді.  

7. Диссертацияның Ғылыми дәрежелер беру Ережелерінің 

талаптарына сәйкестігі. 

Тулебаева Айдынгул Тойбазаровнаның 8D01721 (6D011700)-«Қазақ тілі 

мен әдебиеті» білім беру бағдарламасы бойынша философия докторы (PҺD) 

дәрежесін алу үшін дайындаған «Сыр бойы ақын-жыраулары поэзиясындағы 

философиялық дүниетаным және педагогикалық көзқарастар» тақырыбындағы 

диссертациясы теориялық жағынан толық аяқталған, тиянақты ғылыми зерттеу 

болып табылады. Диссертациялық кеңеске қорғауға лайықты деп пікір 

білдіремін. 

